
___________________________ ______________________________
R E PU B L I K A  E  S H Q I P Ë R IS Ë
KËSHILLI  BASHKIAK
V E N D I M 
    Nr.93, datë 26.07.2018
“PËR HAPJEN E INSTITUCIONIT ARSIMOR PUBLIK PARASHKOLLOR  NË NDËRTESËN E PROJEKTUAR “KOPËSHT DHE ÇERDHE”, TË INTEGRUAR, NË NJËSINË ADMINISTRATIVE NR. 4”
Në mbështetje të nenit 8, nenit 23 pika 12 të ligjit nr. 139/2015 “Për vetëqeverisjen vendore”, nenit 21, nenit 28 pika 2, nenit 28 pika 4 shkronja “ç” të ligjit 69/2012 "Për sistemin arsimor para universitar", të ndryshuar, vendimit nr. 662, date 08.10.2014 të Këshillit të Ministrave “Për përcaktimin e kritereve dhe procedurave për hapjen dhe mbylljen e institucioneve arsimore parauniversitare publike”, pika 2 e vendimit  nr. 632, datë 04.10.2004  të Këshillit të Ministrave “Për miratimin e dokumentit për politikat e decentralizimit në sektorin e arsimit parauniversitar”; vendimi nr. 1071, datë 23.12.2015, i Këshillit të Ministrave “Për miratimin e Strategjisë Kombëtare të Mbrojtjes Sociale 2015-2020 dhe të planit të veprimit për zbatimin e saj”; vendimit nr. 84, datë 29.12.2016 të Këshillit Bashkiak “Për miratimin e Programit Buxhetor Afatmesëm  2017-2019 dhe detajimin e buxhetit të Bashkisë së Tiranës për vitin 2017”, me propozim e kryetarit të Bashkisë,  Këshilli Bashkiak,
V E N D O S I:
1. Të miratojë hapjen e institucionit arsimor publik parashkollor “Kopsht dhe Çerdhe të Integruar”, në njësinë administrative nr. 4, Tiranë.
2. Qendrës Ekonomike e Zhvillimit dhe Edukimit të Fëmijëve i shtohen 14 punonjës, sipas lidhjes nr. 1, bashkëlidhur dhe pjesë përbërëse e këtij vendimi dhe reflektohen në numrin e përgjithshëm të punonjëse të këtij institucioni.
3. Efektet financiare të këtij vendimi deri në 31 dhjetor 2018 përballohen nga buxheti i  Qendrës Ekonomike të Zhvillimit dhe Edukimit të Fëmijëve për vitin 2018.
4. Një kopje e këtij vendimi i njoftohet Ministrisë së Arsimit dhe Sportit për ndjekjen e procedurave në përputhje me vendimin nr. 662, date 08.10.2014 të Këshillit të Ministrave.
5. Ngarkohet Drejtoria e Përgjithshme e Shërbimeve Sociale, Drejtoria e Përgjithshme e Menaxhimit Financiar, Qendra Ekonomike e Zhvillimit dhe Edukimit të Fëmijëve dhe Drejtoria e Përgjithshme nr. 3 e Punëtorëve të Qytetit, për zbatimin e këtij vendimi.
6. Ky vendim hyn në fuqi sipas përcaktimeve të pikës 6 të nenit 55 të ligjit nr. 139/2015 “Për vetëqeverisjen vendore” dhe pas konfirmimit ligjor nga Institucioni i Prefektit të Qarkut, Tiranë.
K R Y E T A R
ALDRIN DALIPI

